ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2023 թվականի սեպտեմբերի 05-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը` ԿԿ-ԳՀԾՁԲ-24/09
    Կադաստրի կոմիտեի կարիքների համար կարճ հաղորդագրությունների (SMS) ուղարկման ծառայությունների մատուցման նպատակով կազմակերպված ԿԿ-ԳՀԾՁԲ-24/09 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով 2023 թվականի սեպտեմբերի 05-ին հրավերի վերաբերյալ ստացված հարցադրումը և դրանց վերաբերյալ 2023 թվականի սեպտեմբերի 05-ին տրամադրված պարզաբանումը`
    Հարցադրում N 1 -1. Տեղեկացնում եմ, որ «ՄՏՍ ՀԱՅԱՍՏԱՆ» փակ բաժնետիրական ընկերության կողմից ներկայացված պաշտոնական նամակի համաձայն՝ 2023թ. հոկտեմբերի 1-ից էականորեն բարձրանալու են կոմերցիոն կարճ հաղորդագրությունների գները, այնինչ մյուս օպերատորները գները բարձրացնելու վերաբերյալ որևէ հաղորդագրություն չեն տարածել։ Հաշվի առնելով վերոգրյալը՝ խնդրում եմ պարզաբանել, արդյոք հնարավոր է ընթացակարգի հրավերում կատարել փոփոխություն և մասնակիցներին հնարավորություն տալ գնային առաջարկ ներկայացնելու ըստ օպերատորների, քանի որ առկա տեխբնութագրի պայմաններում հնարավոր չէ կանխատեսել ընդհանուր հաղորդագրությունների քանակի մեջ ՄՏՍ ՀԱՅԱՍՏԱՆ-ին բաժին ընկնող հաղորդագրությունների քանակը և մասնակիցը ստիպված կլինի բարձր գին առաջարկել բոլոր հաղորդագրությունների համար։

2. Միաժամանակ հայտնում եմ, որ ՀՀ հանրային ծառայությունները կարգավորող հանձնաժողովի 22.09.2021 թ. N 354-Ն որոշման 2-րդ կետի 3-րդ ենթակետի համաձայն՝ Պետական մարմինների համար օգտագործվող ալիասներով կարճ հաղորդագրություններն Օպերատորի կողմից ուղարկվում են՝ տեղեկատվության անվտանգության ISO/IEC27001 միջազգային ստանդարտի հավաստագրի առկայության դեպքում։ Ընդ որում նշված նորմը գործում է 2023 թ. հուլիսի 1-ից։ 

Հաշվի առնելով վերոգրյալը՝ խնդրում եմ պարզաբանել, արդյո՞ք ընթացակարգի մասնակիցների համար պարտադիր է ISO/IEC27001 միջազգային ստանդարտի հավաստագիր ունենալը, որպեսզի հնարավորություն ունենան նախատեսված ծառայությունների մատուցումը ՀՀ օրենսդրության պահանջների պահպանմամբ մատուցելու համար։

   Պարզաբանում N 1 – Հարցադրման առաջին մասի վերաբերյալ՝ խնդրում ենք առաջնորդվել տեխնիկական բնութագրով։
Հարցադրման երկրորդ մասի վերաբերյալ տեղեկացնում ենք, որ բոլոր մասնակիցների համար պարտադիր է տեղեկատվության անվտանգության ISO/IEC27001 միջազգային ստանդարտի հավաստագրի առկայությունը:
Սույն հայտարարության հետ կապված լրացուցիչ տեղեկություններ ստանալու համար կարող եք դիմել ԿԿ-ԳՀԾՁԲ-24/09 ծածկագրով գնահատող հանձնաժողովի քարտուղար Լ. Մանուչարյանին:



                 



Հեռախոս՝ 060-474142։
Էլեկտրոնային փոստ՝ gnumner@cadastre.am։
ԿԿ-ԳՀԾՁԲ-24/09 ծածկագրով գնման ընթացակարգի գնահատող հանձնաժողով

